
PIHA	PUTURA’A	PARAU	‘API	
Mahana	maha	13	nō	titema	2018	

	
	
	

	 Te	mau	Fa’aotira’a	a	te	‘Āpo’ora’a	a	te	mau	Fa’aterehau		
	

 
32	miria	de	‘ôomohia	i	roto	i	te	‘iimiraa	faufaa	:	nâ	te	mau	taiete	ûnuma	‘e	mono		mai	
‘i	te	mau		arata’iraa	‘ohipa	‘i	amo	noahia	mai	e	te	Hau	
	
Ahuru	ma	pae	 ‘opuaraa	 faatupu	 ‘ohipa	nâ	 te	mau	 taiete	 ûnuma	o	 tei	 haamanahia	 e	 te	
Apooraahau	i	ni’a	i	te	faito	moni	e	piri	atu	i	te	32	miria	toata.	Ia	‘amuihia	teie	mau	‘opuaraa	
e	ora	mai	e	637	ti’araa	‘ohipa	e	‘e	tihepu	‘âpîhia	e	322	taata	rave	‘ohipa	e	nô	te	pu’etau	o	
te	mau	paturaa	e	fâna’o	e	941	taata	rave	‘ohipa.	
	
	Nô	te	faahôpue	i	te	tuhaa	o	te	fâriiraarâtere	‘e	nô	te	haamaita’i	atu	â	i	tâ	tâtou	mau	hotera,	
e	ôno	‘opuaraa	nâ	te	mau	fatu	hotera,	nô	te	faa’âpî	e	536	piha	e	te	paturaa	e	53	piha	‘âpî	
nô	te	hô’ê	tai’o	moni	17,87	miria	toata,	te	tahi	atu	‘opuaraa	nô	te	hoo	mai	i	te	hô’ê	pahî,	uta	
râtere	hopu	nâ	raro	i	te	tai,	e	tere	nâ	te	mau	motu	Tuamotu	mâ,	titauhia	e	311	mirioni.	Ua	
fârii	ato’a	te	Apooraahau	i	te	reira	mau	‘opuaraa.	
	
E	pae	‘opuaraa	nô	te	patu	e	200	nohoraa	nô	te	pâhono	i	te	mau	aniraa	o	te	rahi	noa	atu	ra,	
‘ua	faataahia	e	5,7	miria.	
	
I	te	pae	o	te	utaraa	taata,	‘ua	fârii	te	Apooraahau	‘ia	faa’ohipa	e	7,36	miria	nô	te	hoo	mai	e	
240	pereoo	mataienaa	‘âpî	nô	te	motu	o	Tahiti,	e	te	tautururaa	i	te	hô’ê	taiete	pahi	ûta	
taata	Tahiti-Moorea	e	te	tahi	mau	taime	‘	etere	‘ô	ia	i	ni’a	i	te	rêni	Raro	Mata’i.	
	
Ua	faataa	ato’a	te	Hau	fenua	e	708	mirioni	nô	te	pa’epa’e	i	te	pae	o	te	faa’apu	e	faa’amu	
‘animara	o	te	fenua	nei.	
	
Ia	‘âmuihia	te	tauturu	a	te	Hau	nâ	roto	i	te	faa’ohiparaa	i	te	tute	i	ni’a	i	te	‘âpî	a	te	mau	
taiete	ûnuma	tei	te	tai’o	11,31	miria,	‘oia	ho’i	e	35,5%	o	te	moni	papa	a	te	reira	mau	taiete	
e	faa’ohipa.	
	
I	teie	mahana	ua	pâpû	ê	‘ua	tâhô’ê	te	mau	fatu	taiete	ûnuma	e	te	Fenua	nô	te	haamahuta	i	
te	‘imiraa	faufaa	a	Porinetia.	

Moni	tauturu	no	te	tereraa	e	te	faatupuraa	 ‘ohipa	a	te	mau	 ‘âmuitahiraa	tu’aro	e	
taatiraa	u’i	’âpî	
	
Ua	hi’opo’a	te	Apooraahau	e	4	aniraa	tauturu	nâ	te	mau	‘amuitahiraa	tu’aro	e	taatiraa	u’i	
‘âpî	nô	te	hô’ê	faito	moni	ra	140	848	752	toata.	

- 55	000	000	toata	na	te	piha	‘ohipa	tu’aro	IJSPF	nô	te	heiva	tu’aro	a	te	mau	taamotu	
e	tupu	i	te	13	e	tae	atu	i	te	20	nô	titema	nei,	

- 70	000	000	toata	nâ	te	tomite	tu’aro	a	Porinetia	nô	te	faanaho	i	te	tere	o	te	mau	
mâ’ona	i	te	heiva	tu’aro	o	Patitifa	e	tupu	i	Hamoa	i	2019	;	

- 6	148	752	nâ	te	taatiraa	CEMEA	nô	te	âmo	hô’ê	tuhaa	o	tâna	tapura	faufaa	nô	tâna	
ta’urua	himene.	

Te	tauturu	nô	te	faatupuraa	i	te	‘opuaraa	:	
- 9	600	000	toata	nâ	te	‘âmuitahiraa	Tâ’ie	a	Porinetia	nô	te	hooraa	mai	i	te	mau	poti	

tâ’ie	nô	te	faaineine	i	te	pupu	mâ’iti	e	tere	i	Hamoa	nô	te	heiva	tû’aro	a	Patitifa.	

